
shrIgokuleshashayanAShTakam

ஶ்ரீகோ³குலேஶஶயநாஷ்டகம்

ப்ராத:ஸ்மராமி கு³ருகோ³குலநாத²ஸம்ஜ்ஞம்
ஸம்ஸாரஸாக³ரஸமுத்தரணைகஸேதும் ।
ஶ்ரீக்ரு’ஷ்ணசந்த்³ரசரணாம்பு³ஜஸர்வகால-

ஸம்ஶுத்³த⁴ஸேவநவிதௌ⁴ கமலாவதாரம் ॥ 1॥
ப்ரஸ்வாப்ய நந்த³தநயம் ப்ரணயேந பஶ்சா-
தா³நந்த³பூர்ணநிஜமந்தி³ரமப்⁴யுபேதம் ।
ஸ்தூ²லோபதா⁴நஸஹிதாஸநஸந்நிஷண்ணம்
ஶ்ரீகோ³குலேஶமநிஶம் நிஶி சிந்தயாமி ॥ 2॥
அப்⁴யக்³ரப⁴க்தகரத³த்தஸிதாப்⁴ரயுக்தம்
தாம்பூ³லபூர்ணவத³நம் ஸத³நம் ரஸாப்³தே: ⁴ ।
ஆவேஷ்டிதம் பரித ஆத்மஜநைரஶேஷை:

ஶ்ரீகோ³குலேஶமநிஶம் நிஶி சிந்தயாமி ॥ 3॥
ஜாதே ததா² ப்ரபு⁴கதா²கத²நே ததா³நீ-
முத்தா²பிதே பரிசயேண ப்ரு’தூ²பதா⁴நே ।
க³ந்தும் க்³ரு’ஹாய ஸுஹ்ரு’த:³ஸ்வயமுக்தவந்தம்
ஶ்ரீகோ³குலேஶமநிஶம் நிஶி சிந்தயாமி ॥ 4॥
நித்யோல்லஸந்நவரஸௌக⁴நிவாஸரூபம்
ஸௌந்த³ர்யநிர்ஜிதஜக³ஜ்ஜயிகாமபூ⁴பம் ।
ஸ்வப்ரேயஸீஜநமநோஹரசாருவேஷம்
ஸஞ்சிந்தயாமி ஶயநே நிஶி கோ³குலேஶம் ॥ 5॥
கஸ்தூரிகாதி³தநுலேபவிஸாரிக³ந்த⁴ம்
புஷ்பஸ்ரக³ந்தரலஸத்தநுமௌலிப³ந்த⁴ம் ।
ஸம்வாஹிதாங்க்⁴ரியுக³ளம் நிஜமுக்²யப⁴க்தை:
ஸஞ்சிந்தயாமி ஶயநே நிஶி கோ³குலேஶம் ॥ 6॥

ஸப்ரேமஹாஸ்யவசநை: கதிசித்ஸ்வகீயாந்
ஸ்தி²த்வா க்ஷணம் நிஜக்³ரு’ஹாய நிதி³ஷ்டவந்தம் ।
ஶய்யோபவேஶஸமயோசித்தவேஷபா⁴ஜம்
ஸஞ்சிந்தயாமி ஶயநே நிஶி கோ³குலேஶம் ॥ 7॥
நித்³ராக³மாத் ப்ரத²மதோ நிஜஸுந்த³ரீபி:⁴
ஸம்ஸேவிதம் தத³கி²லேந்த்³ரியவ்ரு’த்திபா⁴க்³யம் ।
ஶ‍்ரு’ங்கா³ரஸாரமதி⁴ராஜமுதா³ரவேஷம்
ஸஞ்சிந்தயாமி ஶயநே நிஶி கோ³குலேஶம் ॥ 8॥
ஸ்வச்சோ²பரிச்ச²த³லஸச்ச²யநோபவிஷ்டம்
ஸஸ்நேஹப⁴க்தஸுக²ஸேவிதபாத³பத்³மம் ।
நித்³ராவதூ⁴ஸ்வஸமயேப்ஸிதஸங்க³ஸௌக்²யம்
ஸஞ்சிந்தயாமி ஶயநே நிஶி கோ³குலேஶம் ॥ 9॥
ஶ்ரீகோ³குலேஶஶயநாஷ்டகமாத³ரேண
ஶ்ரீக்ரு’ஷ்ணராயரசிதம் ஸரஸார்த²பத்³யம் ।
ஸஞ்சிந்திதாகி²லப²லப்ரத³மிஷ்டஸித்³‍த்⁴யை
ஸஞ்சிந்தயந்து நிஶி தச்சரணைகசித்தா: ॥ 10॥
இதி ஶ்ரீக்ரு’ஷ்ணராயவிரசிதம் ஶ்ரீஶயநாஷ்டகம் ஸம்பூர்ணம் ।

